
[An tiontú oifigiúil]

Acht do leasú an Achta um Shaoire Uchtaíoch, 1995 chun a chumasú do lánúin, a 
dhéanfaidh leanbh a uchtú i gcomhpháirt, a roghnú cén duine den lánúin a bheidh i 
dteideal saoire fostaíochta faoin Acht sin chun críoch na huchtála; do leasú an Achta 
um Shaoire agus Sochar Tuismitheora, 2019 chun an tréimhse a fhadú dá mbeidh an 
tuismitheoir iomchuí i dteideal saoire óna fhostaíocht nó óna fostaíocht faoin Acht sin 
agus chun an tréimhse a fhadú ina bhféadfar saoire den sórt sin a thógáil; chun na gcríoch 
sin, do leasú an Achta Comhdhlúite Leasa Shóisialaigh, 2005 agus achtacháin áirithe eile; 
do leasú an Achta fán nGníomhaireacht um Leanaí agus an Teaghlach, 2013 chun líon 
ghnáthchomhaltaí Bhord na Gníomhaireachta um Leanaí agus an Teaghlach a mhéadú go 
dtí naonúr; do leasú an Achta um Chomhairle na mBreithiúna, 2019 agus an Achta um 
Bord Measúnaithe Díobhálacha Pearsanta, 2003 chun socrú breise a dhéanamh i ndáil le 
hoibriú na dtreoirlínte maidir le díobhálacha pearsanta arna nglacadh ag Comhairle na 
mBreithiúna; agus do dhéanamh socrú i dtaobh nithe gaolmhara. [27 Márta 2021]

Achtaítear ag an Oireachtas mar a leanas:

CUID 1

RéamhRáiteach agus gineaRálta

Gearrtheideal agus tosach feidhme

1. (1) Féadfar an tAcht um Shaoire Theaghlaigh agus Forálacha Ilghnéitheacha, 2021 a 
ghairm den Acht seo.

 (2) Tiocfaidh an tAcht seo, seachas Codanna 4 agus 9, i ngníomh cibé lá nó laethanta a 
cheapfaidh an tAire le hordú nó le horduithe i gcoitinne nó faoi threoir aon chríoch 
nó foráil áirithe agus féadfar laethanta éagsúla a cheapadh chun críoch éagsúil agus le 
haghaidh forálacha éagsúla.

 (3) Tiocfaidh Cuid 4 i ngníomh cibé lá nó laethanta a cheapfaidh an tAire Coimirce 
Sóisialaí le hordú nó le horduithe i gcoitinne nó faoi threoir aon chríoch nó foráil 

áirithe agus féadfar laethanta éagsúla a cheapadh amhlaidh chun críoch éagsúil agus le 
haghaidh forálacha éagsúla.

 (4) Tiocfaidh Cuid 9 i ngníomh cibé lá nó laethanta a cheapfaidh an tAire Dlí agus Cirt 
le hordú nó le horduithe i gcoitinne nó faoi threoir aon chríoch nó foráil áirithe agus 
féadfar laethanta éagsúla a cheapadh amhlaidh chun críoch éagsúil nó le haghaidh 
forálacha éagsúla.

Míniú

2. San Acht seo, ciallaíonn “Aire” an tAire Leanaí, Comhionannais, Míchumais, 
Lánpháirtíochta agus Óige.

Aisghairm

3. Aisghairtear alt 177 den Acht um Leanaí agus Cóngais Teaghlaigh, 2015.

CUID 2

leasú aR an acht um shaoiRe uchtaíoch, 1995

Míniú

4. Sa Chuid seo, ciallaíonn “Acht 1995” an tAcht um Shaoire Uchtaíoch, 1995.

Leasú ar alt 2 d’Acht 1995

5. Leasaítear alt 2(1) d’Acht 1995—

  (a) trí na mínithe seo a leanas a chur isteach:

“ciallaíonn ‘Acht 2010’ an tAcht um Páirtnéireacht Shibhialta agus um 
Chearta agus Oibleagáidí Áirithe de chuid Comhchónaitheoirí, 2010;

forléireofar ‘páirtnéir sibhialta’ de réir alt 3 d’Acht 2010;

forléireofar ‘comhchónaitheoir’ de réir alt 172(1) d’Acht 2010;

tá le ‘lánúin chomhchónaitheach’ an bhrí chéanna atá leis san Acht Uchtála, 
2010;

ciallaíonn ‘lánúin’, i ndáil leis an míniú ar ‘uchtaitheoir cáilitheach’, 
lánúin phósta, lánúin ar páirtnéirí sibhialta dá chéile iad nó lánúin 
chomhchónaitheach;

ciallaíonn ‘uchtaitheoir cáilitheach’—

  (a) i gcás go suífear leanbh, nó go mbeidh leanbh le suíomh, faoi chúram 
lánúine (agus nach í máthair an linbh nó nach é athair an linbh ceachtar 
acu), d’fhonn ordú uchtála a dhéanamh, nó d’fhonn uchtáil choigríche 
a dhéanamh nó tar éis aon uchtáil den sórt sin, an duine den lánúin—

   (i) is fostaí, agus

cd.1 a.1

   (ii) a bheidh roghnaithe ag an lánúin chun bheith ina uchtaitheoir 
cáilitheach nó ina huchtaitheoir cáilitheach chun críocha an Achta 
seo,

  (b) in aon chás eile, fostaí, nach tuismitheoir marthanach i ndáil leis an 
leanbh, ar suíodh leanbh, nó a mbeidh leanbh le suíomh, faoina chúram 
nó faoina cúram d’fhonn ordú uchtála a dhéanamh, nó d’fhonn uchtáil 
choigríche a dhéanamh nó tar éis aon uchtáil den sórt sin;

ciallaíonn ‘tuismitheoir marthanach’ fostaí ar suíodh leanbh, nó a mbeidh 
leanbh le suíomh, faoina chúram nó faoina cúram d’fhonn ordú uchtála a 
dhéanamh, nó d’fhonn uchtáil choigríche a dhéanamh nó tar éis aon uchtáil 
den sórt sin, i gcás gurbh é a chéile nó a céile, a pháirtnéir sibhialta nó a 
páirtnéir sibhialta nó a chomhchónaitheoir nó a comhchónaitheoir, de réir 
mar a bheidh, an t-uchtaitheoir cáilitheach i ndáil leis an leanbh agus go 
bhfuair an t-uchtaitheoir cáilitheach lena mbaineann bás;”,

  (b) sa mhíniú ar “tuismitheoir uchtála”, trí “uchtaitheoir cáilitheach nó tuismitheoir 
marthanach” a chur in ionad “máthair uchtála fhostaithe, athair uchtála nó fear-
uchtaitheoir aonair”, agus

  (c) sa mhíniú ar “Aire”, trí “an tAire Leanaí, Comhionannais, Míchumais, 
Lánpháirtíochta agus Óige;” a chur in ionad “an tAire Dlí agus Cirt, Comhionannais 
agus Athchóirithe Dlí;”.

Leasú ar alt 6 d’Acht 1995

6. Leasaítear alt 6 d’Acht 1995, seachas mar a fhoráiltear le halt 7, tríd an bhfo-alt seo a 
leanas a chur isteach i ndiaidh fho-alt (3):

 “(4) Ní fhéadfaidh duine leas a bhaint as saoire uchtaíoch (de réir bhrí fho-alt 
(1) ) faoin Acht seo i gcás go mbainfidh an duine leas as saoire atharthachta 
faoin Acht um Shaoire agus Sochar Atharthachta, 2016.”.

Forálacha ilghnéitheacha d’Acht 1995

7. Déantar na forálacha d’Acht 1995 dá dtagraítear i gcolún (2) den Sceideal a leasú ar an 
modh dá dtagraítear i gcolún (3) den Sceideal os coinne na tagartha i gcolún (2) don 
fhoráil lena mbaineann.

CUID 3

leasú aR an acht um shaoiRe do thuismitheoiRí, 1998

Leasú ar alt 6 den Acht um Shaoire do Thuismitheoirí, 1998

8. Leasaítear alt 6(9) den Acht um Shaoire do Thuismitheoirí, 1998, tríd an míniú seo a 
leanas a chur in ionad an mhínithe ar “tuismitheoir uchtála”:

“ciallaíonn ‘tuismitheoir uchtála’ uchtaitheoir cáilitheach nó tuismitheoir 
marthanach de réir bhrí na mínithe ar ‘uchtaitheoir cáilitheach’ agus 
‘tuismitheoir marthanach’ in alt 2(1)(arna leasú le halt 5 den Acht um 

cd.2 a.5

Shaoire Theaghlaigh agus Forálacha Ilghnéitheacha, 2021) den Acht um 
Shaoire Uchtaíoch, 1995, ach sin amhail is dá ndéanfaí ‘, nó a mbeidh 
leanbh le suíomh,’ a fhágáil ar lár gach áit a bhfuil sé;”.

CUID 4

leasuithe aR na hachtanna leasa shóisialaigh

Míniú

9. Sa Chuid seo, ciallaíonn “Acht 2005” an tAcht Comhdhlúite Leasa Shóisialaigh, 2005.

Leasú ar alt 58 d’Acht 2005

10. Leasaítear alt 58 d’Acht 2005—

  (a) i bhfo-alt (1)—

   (i) tríd an míniú seo a leanas a chur in ionad an mhínithe ar “tuismitheoir uchtála”:

“ciallaíonn ‘tuismitheoir uchtála’—

  (a) uchtaitheoir cáilitheach, nó

  (b) tuismitheoir marthanach;”,

    agus

   (ii) trí na mínithe seo a leanas a chur isteach:

“maidir le ‘uchtaitheoir cáilitheach’—

  (a) i gcás ranníocóir fostaithe, tá leis an bhrí a thugtar dó le halt 2(1) den 
Acht um Shaoire Uchtaíoch, 1995 (arna leasú le halt 5 den Acht um 
Shaoire Theaghlaigh agus Forálacha Ilghnéitheacha, 2021), nó

  (b) i gcás duine i bhféinfhostaíocht inárachaithe, ciallaíonn sé—

   (i) i gcás leanbh atá uchtaithe, nó atá le huchtú, i gcomhpháirt ag lánúin 
phósta, ag lánúin ar páirtnéirí sibhialta dá chéile iad nó ag lánúin 
chomhchónaitheach, an duine den lánúin lena mbaineann, arna 
roghnú ag an lánúin sin chun bheith ina uchtaitheoir cáilitheach 
nó ina huchtaitheoir cáilitheach chun críocha an Achta seo, agus 
ar suíodh an leanbh (nach é nó í an t-uchtaitheoir cáilitheach ná a 
chéile nó a céile, a pháirtnéir sibhialta nó a páirtnéir sibhialta nó a 
chomhchónaitheoir nó a comhchónaitheoir, de réir mar a bheidh, 
a mháthair nó a máthair nó a athair nó a hathair), nó a mbeidh an 
leanbh le suíomh, faoina chúram nó faoina cúram d’fhonn ordú 
uchtála a dhéanamh, nó d’fhonn uchtáil choigríche a dhéanamh nó 
tar éis aon uchtáil den sórt sin, nó

   (ii) in aon chás eile, duine, nach tuismitheoir marthanach, ar suíodh 
leanbh, nó a mbeidh leanbh le suíomh, faoina chúram nó faoina 

cd.3 a.8

cúram d’fhonn ordú uchtála a dhéanamh, nó d’fhonn uchtáil 
choigríche a dhéanamh nó tar éis aon uchtáil den sórt sin;

maidir le ‘tuismitheoir marthanach’—

  (a) i gcás ranníocóir fostaithe, tá leis an bhrí a thugtar dó le halt 2(1) den 
Acht um Shaoire Uchtaíoch, 1995 (arna leasú le halt 5 den Acht um 
Shaoire Theaghlaigh agus Forálacha Ilghnéitheacha, 2021), nó

  (b) i gcás duine i bhféinfhostaíocht inárachaithe, ciallaíonn sé duine arbh 
é nó í céile, páirtnéir sibhialta nó comhchónaitheoir an uchtaitheora 
cháilithigh é nó í, de réir mar a bheidh, i gcás go bhfuair an t-uchtaitheoir 
cáilitheach lena mbaineann bás;”,

   agus

  (b) i bhfo-alt (4)—

   (i) i mír (b)(i), trí “arb uchtaitheoir cáilitheach é nó í de réir bhrí mhír (b) den 
mhíniú sin” a chur in ionad “ar tuismitheoir uchtála é nó í de réir bhrí fho-alt (1)
(b)(i) nó (iii) ”, agus

   (ii) i mír (b)(ii)—

    (I) trí “ar tuismitheoir marthanach é nó í de réir bhrí mhír (b) den mhíniú sin” a 
chur in ionad “ar tuismitheoir is uchtaitheoir é nó í de réir bhrí fho-alt (1)(b)
(ii), i gcás go bhfaighidh an mháthair is uchtaitheoir bás”, agus

    (II) i gclásal (II), trí “dáta bhás an uchtaitheora cháilithigh” a chur in ionad “lá a 
báis”.

Leasú ar alt 60 d’Acht 2005

11. Leasaítear alt 60 d’Acht 2005, i bhfo-alt (1)(b)(i), trí “a gheobhadh an duine thairis sin dá 
mbeadh sé nó sí i dteideal an tsochair sin” a chur in ionad “a gheobhadh an bhean thairis 
sin dá mbeadh sí i dteideal an tsochair sin”.

Leasú ar alt 61A d’Acht 2005

12. Leasaítear alt 61A d’Acht 2005 i bhfo-alt (1)—

  (a) tríd an míniú seo a leanas a chur isteach:

“maidir le ‘uchtaitheoir cáilitheach’—

  (a) i gcás ranníocóir fostaithe, tá leis an bhrí a thugtar dó le halt 2(1) d’Acht 
1995, nó

  (b) i gcás duine i bhféinfhostaíocht inárachaithe, ciallaíonn sé—

   (i) i gcás leanbh atá uchtaithe, nó atá le huchtú, i gcomhpháirt ag lánúin 
phósta, ag lánúin ar páirtnéirí sibhialta dá chéile iad nó ag lánúin 
chomhchónaitheach, an duine den lánúin lena mbaineann, arna 
roghnú ag an lánúin sin chun bheith ina uchtaitheoir cáilitheach 
nó ina huchtaitheoir cáilitheach chun críocha an Achta seo, agus 
ar suíodh an leanbh (nach é nó í an t-uchtaitheoir cáilitheach ná a 

cd.4 a.10

chéile nó a céile, a pháirtnéir sibhialta nó a páirtnéir sibhialta nó a 
chomhchónaitheoir nó a comhchónaitheoir, de réir mar a bheidh, 
a mháthair nó a máthair nó a athair nó a hathair), nó a mbeidh an 
leanbh le suíomh, faoina chúram nó faoina cúram d’fhonn ordú 
uchtála a dhéanamh, nó d’fhonn uchtáil choigríche a dhéanamh nó 
tar éis aon uchtáil den sórt sin, nó

   (ii) in aon chás eile, duine nach tuismitheoir marthanach, ar suíodh 
leanbh, nó a mbeidh leanbh le suíomh, faoina chúram nó faoina 
cúram d’fhonn ordú uchtála a dhéanamh, nó d’fhonn uchtáil 
choigríche a dhéanamh nó tar éis aon uchtáil den sórt sin;”,

  (b) i mír (b) den mhíniú ar “tuismitheoir iomchuí”, tríd an bhfomhír seo a leanas a chur 
in ionad fhomhír (i):

   “(i) i gcás leanbh atá uchtaithe, nó atá le huchtú, i gcomhpháirt ag 
lánúin phósta, ag lánúin ar páirtnéirí sibhialta dá chéile iad nó ag 
lánúin chomhchónaitheach, an duine den lánúin lena mbaineann, 
arna roghnú ag an lánúin sin chun bheith ina thuismitheoir iomchuí 
nó ina tuismitheoir iomchuí chun críocha na Caibidle seo, nó”,

  (c) i mír (a) den mhíniú ar “tuismitheoir marthanach”, trí “uchtaitheoir cáilitheach” a 
chur in ionad “tuismitheoir uchtála iomchuí”, agus

  (d) trí na mínithe ar “máthair uchtála”, “tuismitheoir uchtála iomchuí” agus “fear-
uchtaitheoir aonair” a scriosadh.

Leasú ar alt 61B d’Acht 2005

13. Leasaítear alt 61B d’Acht 2005—

  (a) i bhfo-alt (3), trí “d’uchtaitheoir cáilitheach” a chur in ionad “do thuismitheoir 
uchtála iomchuí”, agus

  (b) i bhfo-alt (7)(c)(i), trí “uchtaitheoir cáilitheach” a chur in ionad “tuismitheoir 
uchtála iomchuí”.

Leasú ar alt 61F d’Acht 2005

14. Leasaítear alt 61F d’Acht 2005, i bhfo-alt (1)—

  (a) tríd an míniú seo a leanas a chur isteach:

“maidir le ‘uchtaitheoir cáilitheach’—

  (a) i gcás ranníocóir fostaithe, tá leis an bhrí a thugtar dó le halt 2(1) d’Acht 
1995 (arna leasú le halt 5 den Acht um Shaoire Theaghlaigh agus 
Forálacha Ilghnéitheacha, 2021), agus

  (b) ciallaíonn sé, i gcás duine i bhféinfhostaíocht inárachaithe—

   (i) i gcás leanbh atá uchtaithe, nó atá le huchtú, i gcomhpháirt ag lánúin 
phósta, ag lánúin ar páirtnéirí sibhialta dá chéile iad nó ag lánúin 
chomhchónaitheach, an duine den lánúin lena mbaineann, arna 
roghnú ag an lánúin sin chun bheith ina uchtaitheoir cáilitheach 
nó ina huchtaitheoir cáilitheach chun críocha an Achta seo, agus 

cd.4 a.12

ar suíodh an leanbh (nach é nó í an t-uchtaitheoir cáilitheach ná a 
chéile nó a céile, a pháirtnéir sibhialta nó a páirtnéir sibhialta nó a 
chomhchónaitheoir nó a comhchónaitheoir, de réir mar a bheidh, 
a mháthair nó a máthair nó a athair nó a hathair), nó a mbeidh an 
leanbh le suíomh, faoina chúram nó faoina cúram d’fhonn ordú 
uchtála a dhéanamh, nó d’fhonn uchtáil choigríche a dhéanamh nó 
tar éis aon uchtáil den sórt sin, nó

   (ii) in aon chás eile, duine nach tuismitheoir marthanach, ar suíodh 
leanbh, nó a mbeidh leanbh le suíomh, faoina chúram nó faoina 
cúram d’fhonn ordú uchtála a dhéanamh, nó d’fhonn uchtáil 
choigríche a dhéanamh nó tar éis aon uchtáil den sórt sin;”,

  (b) i mír (b) den mhíniú ar “tuismitheoir iomchuí”, tríd an bhfomhír seo a leanas a chur 
in ionad fhomhír (i):

   “(i) i gcás leanbh atá uchtaithe nó atá le huchtú—

    (I) más rud é go bhfuil an leanbh uchtaithe nó le huchtú i 
gcomhpháirt—

     (A) uchtaitheoir cáilitheach an linbh, agus

     (B) céile, páirtnéir sibhialta nó comhchónaitheoir, de réir mar 
a bheidh, de chuid uchtaitheoir cáilitheach an linbh arna 
roghnú ag an lánúin sin chun bheith ina thuismitheoir nó 
ina tuismitheoir iomchuí chun críocha na Caibidle seo,

     nó

    (II) in aon chás eile, an duine ar suíodh an leanbh, nó a mbeidh an 
leanbh le suíomh, faoina chúram nó faoina cúram d’fhonn ordú 
uchtála a dhéanamh nó d’fhonn uchtáil choigríche a dhéanamh 
nó tar éis aon uchtáil den sórt sin,

    agus”,

  (c) sa mhíniú ar “tuismitheoir marthanach”, tríd an mír seo a leanas a chur in ionad 
mhír (a):

  “(a) i gcás leanbh atá uchtaithe nó atá le huchtú, más rud é gur dhuine den 
lánúin dá dtagraítear i mír (b)(i)(I) den mhíniú ar ‘tuismitheoir iomchuí’ 
an tuismitheoir iomchuí éagtha, an duine eile den lánúin sin, agus”,

   agus

  (d) trí na mínithe ar “máthair uchtála” agus “fear-uchtaitheoir aonair” a scriosadh.

Leasú ar alt 61G d’Acht 2005

15. Leasaítear alt 61G d’Acht 2005—

  (a) i bhfo-alt (1), trí “104 seachtaine” a chur in ionad “52 sheachtain”,

  (b) i bhfo-alt (10)—

   (i) tríd an mír seo a leanas a chur in ionad mhír (b):

cd.4 a.14

  “(b) i gcás duine i bhféinfhostaíocht inárachaithe—

   (i) is tuismitheoir iomchuí dá dtagraítear i mír (b)(i) den mhíniú ar 
‘tuismitheoir iomchuí’, do thréimhse leanúnach cúig seachtaine 
comhleanúnacha nó do thréimhsí nach giorra ná seachtain amháin—

    (I) dar tosach lá suímh an linbh nó dá éis, agus

    (II) dar críoch tráth nach déanaí ná 104 seachtaine tar éis lá suímh 
an linbh,

    nó

   (ii) is tuismitheoir iomchuí dá dtagraítear i mír (b)(ii) den mhíniú ar 
‘tuismitheoir iomchuí’, do thréimhse leanúnach cúig seachtaine 
comhleanúnacha nó do thréimhsí nach giorra ná seachtain amháin—

    (I) dar tosach dáta breithe an linbh nó dá éis, agus

    (II) dar críoch tráth nach déanaí ná 104 seachtaine tar éis dháta 
breithe an linbh,

    nó”,

    agus

   (ii) i mír (c), trí “5 seachtaine” a chur in ionad “2 sheachtain”,

   agus

  (c) i bhfo-alt (11)(b)(ii), trí “don chéad is ceathrú seachtain” a chur in ionad “don dara 
seachtain is caoga”.

CUID 5

leasú aR an acht fán ngníomhaiReacht um leanaí agus an teaghlach, 2013

Míniú

16. Sa Chuid seo, ciallaíonn “Acht 2013” an tAcht fán nGníomhaireacht um Leanaí agus an 
Teaghlach, 2013.

Leasú ar alt 19 d’Acht 2013

17. Leasaítear alt 19(1) d’Acht 2013 trí “9” a chur in ionad “7”.

Leasú ar alt 22 d’Acht 2013

18. Leasaítear alt 22 d’Acht 2013—

  (a) i bhfo-alt (4), trí “6” a chur in ionad “5” sa dá áit a bhfuil sé,

  (b) i bhfo-alt (6), trí “5 ghnáthchomhalta” a chur in ionad “4 ghnáthchomhalta”, agus

  (c) i bhfo-alt (7), trí “4” a chur in ionad “3”.

cd.4 a.15

CUID 6

leasú aR an acht um chaidReamh san áit oibRe, 2015

Leasú ar alt 41 den Acht um Chaidreamh san Áit Oibre, 2015

19. Leasaítear alt 41(7) den Acht um Chaidreamh san Áit Oibre, 2015—

  (a) i mír (a), tríd an bhfomhír seo a leanas a chur in ionad fhomhír (ii):

   “(ii) i gcás tuismitheoir marthanach (de réir bhrí an Achta sin), an dáta a 
d’éag an t-uchtaitheoir cáilitheach (de réir bhrí an Achta sin) arbh é 
nó í céile, páirtnéir sibhialta nó comhchónaitheoir an tuismitheora 
mharthanaigh é nó í, de réir mar a bheidh,”,

   agus

  (b) i mír (f)(iii), trí “an t-uchtaitheoir cáilitheach” a chur in ionad “an tuismitheoir 
uchtála iomchuí”.

CUID 7

leasú aR an acht um shaoiRe agus sochaR athaRachta, 2016

Míniú

20. Sa Chuid seo, ciallaíonn “Acht 2016” an tAcht um Shaoire agus Sochar Atharthachta, 
2016.

Leasú ar alt 2 d’Acht 2016

21. Leasaítear alt 2(1) d’Acht 2016—

  (a) trí na mínithe seo a leanas a scriosadh:

   (i) “máthair uchtála”;

   (ii) “máthair uchtála fhostaithe”;

   (iii) “tuismitheoir uchtála iomchuí”;

   (iv) “fear-uchtaitheoir aonair”,

  (b) tríd an míniú seo a leanas a chur isteach:

“ciallaíonn ‘uchtaitheoir cáilitheach’, i ndáil le leanbh atá uchtaithe, nó 
atá le huchtú, an t-uchtaitheoir cáilitheach, de réir bhrí Acht 1995 (arna 
leasú leis an Acht um Shaoire Theaghlaigh agus Forálacha Ilghnéitheacha, 
2021) de chuid an linbh agus folaíonn sé, chun críocha an Achta seo, duine a 
bheadh ina uchtaitheoir cáilitheach nó ina huchtaitheoir cáilitheach murach 
nach fostaí é nó í;”,

  (c) sa mhíniú ar “an lá suímh”, trí “an uchtaitheora cháilithigh” a chur in ionad “an 
tuismitheora uchtála iomchuí” sa dá áit a bhfuil sé,

  (d) sa mhíniú ar “tuismitheoir iomchuí”, tríd an mír seo a leanas a chur in ionad mhír 
(a):

  “(a) i gcás leanbh atá uchtaithe nó atá le huchtú, céile, páirtnéir sibhialta 
nó comhchónaitheoir uchtaitheoir cáilitheach an linbh, de réir mar a 
bheidh,”,

   agus

  (e) sa mhíniú ar “tuismitheoir marthanach”, trí “uchtaitheoir cáilitheach” a chur in 
ionad “tuismitheoir uchtála iomchuí” i mír (a).

Leasú ar alt 6 d’Acht 2016

22. Leasaítear alt 6(1) d’Acht 2016 trí “d’uchtaitheoir cáilitheach” a chur in ionad “do 
thuismitheoir uchtála iomchuí”.

Leasú ar alt 7 d’Acht 2016

23. Leasaítear alt 7 d’Acht 2016—

  (a) i bhfo-alt (3)(a)(ii), trí “an t-uchtaitheoir cáilitheach” a chur in ionad “an mháthair 
uchtála fhostaithe nó an fear-uchtaitheoir aonair lena mbaineann, de réir mar a 
bheidh,”,

  (b) i bhfo-alt (3)(b)(ii), trí “an t-uchtaitheoir cáilitheach” a chur in ionad “an mháthair 
uchtála fhostaithe nó an fear-uchtaitheoir aonair lena mbaineann, de réir mar a 
bheidh,”, agus

  (c) i bhfo-alt (4)(a), trí “an t-uchtaitheoir cáilitheach” a chur in ionad “an mháthair 
uchtála nó an fear-uchtaitheoir aonair lena mbaineann, de réir mar a bheidh.”.

CUID 8

leasú aR an acht um shaoiRe agus sochaR tuismitheoRa, 2019

Míniú

24. Sa Chuid seo, ciallaíonn “Acht 2019” an tAcht um Shaoire agus Sochar Tuismitheora, 
2019.

Leasú ar alt 2 d’Acht 2019

25. Leasaítear alt 2(1) d’Acht 2019—

  (a) trí na mínithe seo a leanas a scriosadh:

   (i) “athair uchtála”;

   (ii) “máthair uchtála”;

   (iii) “máthair uchtála fhostaithe”;

   (iv) “fear-uchtaitheoir aonair”,

cd.7 a.21

  (b) tríd an míniú seo a leanas a chur isteach:

   “ciallaíonn ‘uchtaitheoir cáilitheach’, i ndáil le leanbh atá uchtaithe, 
nó atá le huchtú, an t-uchtaitheoir cáilitheach, de réir bhrí Acht 1995 
(arna leasú leis an Acht um Shaoire Theaghlaigh agus Forálacha 
Ilghnéitheacha, 2021) de chuid an linbh agus folaíonn sé, chun críocha 
an Achta seo, duine a bheadh ina uchtaitheoir cáilitheach nó ina 
huchtaitheoir cáilitheach murach nach fostaí é nó í;”,

  (c) sa mhíniú ar “lá suímh”, trí “an tuismitheora iomchuí” a chur in ionad “an 
tuismitheora uchtála iomchuí”,

  (d) sa mhíniú ar “tuismitheoir iomchuí”, tríd an mír seo a leanas a chur in ionad mhír 
(a):

  “(a) i gcás leanbh atá uchtaithe nó atá le huchtú—

   (i) uchtaitheoir cáilitheach an linbh, agus

   (ii) céile, páirtnéir sibhialta nó comhchónaitheoir uchtaitheoir 
cáilitheach an linbh, de réir mar a bheidh,”,

   agus

  (e) sa mhíniú ar “tuismitheoir marthanach”, tríd an mír seo a leanas a chur in ionad 
mhír (a):

  “(a) i gcás leanbh atá uchtaithe nó atá le huchtú—

   (i) i gcás gurbh é nó í an tuismitheoir iomchuí éagtha uchtaitheoir 
cáilitheach an linbh, céile, páirtnéir sibhialta nó comhchónaitheoir 
uchtaitheoir cáilitheach an linbh, de réir mar a bheidh, nó

   (ii) i gcás gurbh é nó í an tuismitheoir iomchuí éagtha céile, páirtnéir 
sibhialta nó comhchónaitheoir uchtaitheoir cáilitheach an linbh, de 
réir mar a bheidh, an t-uchtaitheoir cáilitheach lena mbaineann,

   agus”.

Leasú ar alt 5 d’Acht 2019

26. Leasaítear alt 5(1) d’Acht 2019 trí “5 seachtaine” a chur in ionad “2 sheachtain”.

Leasú ar alt 6 d’Acht 2019

27. Leasaítear alt 6 d’Acht 2019—

  (a) i bhfo-alt (2)—

   (i) tríd an mír seo a leanas a chur in ionad mhír (b):

  “(b) i gcás uchtáil, seachas uchtáil idir tíortha a dhéantar nó a dhéanfar 
lasmuigh den Stát, inar duine dá dtagraítear i mír (a)(ii) den mhíniú ar 
‘tuismitheoir iomchuí’ in alt 2(1) an tuismitheoir iomchuí—

   (i) tabharfar é tráth nach déanaí ná 6 seachtaine roimh thosach 
beartaithe na saoire tuismitheora,

cd.8 a.25

   (ii) cuirfear in iúl ann dáta tosaigh tuartha na saoire tuismitheora agus 
fad tuartha na saoire tuismitheora, agus

   (iii) faoi réir fho-alt (3), áireofar ann cóip den deimhniú suímh a 
sholáthair an t-uchtaitheoir cáilitheach lena mbaineann dá fhostóir 
nó dá fostóir faoi alt 7(1)(c) d’Acht 1995,”,

    agus

   (ii) tríd an mír seo a leanas a chur in ionad mhír (c)—

  “(c) i gcás uchtáil idir tíortha a dhéantar nó a dhéanfar lasmuigh den Stát inar 
duine dá dtagraítear i mír (a)(ii) den mhíniú ar ‘tuismitheoir iomchuí’ in 
alt 2(1) an tuismitheoir iomchuí—

   (i) tabharfar é tráth nach déanaí ná 6 seachtaine roimh thosach 
beartaithe na saoire tuismitheora,

   (ii) cuirfear in iúl ann dáta tosaigh tuartha na saoire tuismitheora agus 
fad tuartha na saoire tuismitheora, agus

   (iii) faoi réir fho-alt (3), áireofar ann cóip de dhearbhú incháilitheachta 
agus oiriúnachta is infheidhme a sholáthair an t-uchtaitheoir 
cáilitheach lena mbaineann dá fhostóir nó dá fostóir faoi alt 7(2)(c) 
d’Acht 1995 agus sonraí i scríbhinn maidir leis an suíomh,”,

  (b) i bhfo-alt (3)—

   (i) trí “mír (b) nó (c) ” a chur in ionad “mír (b)(i) nó (c)(i) ”, agus

   (ii) trí “an t-uchtaitheoir cáilitheach lena mbaineann” a chur in ionad “an mháthair 
uchtála lena mbaineann nó an fear-uchtaitheoir aonair lena mbaineann”,

   agus

  (c) i bhfo-alt (6)—

   (i) i mír (a), trí “i bhfo-alt (2)(b)(iii) ” a chur in ionad “i bhfo-alt (2)(b)(i)(III) ”, 
agus

   (ii) i mír (b), trí “i bhfo-alt (2)(c)(iii) ” a chur in ionad “i bhfo-alt (2)(c)(i)(III) ”.

Leasú ar alt 7 d’Acht 2019

28. Leasaítear alt 7 d’Acht 2019—

  (a) i bhfo-alt (1)(a), trí “2 bhliain” a chur in ionad “1 bhliain”, agus

  (b) i bhfo-alt (1)(b), trí “2 bhliain” a chur in ionad “1 bhliain”.

Leasú ar alt 16 d’Acht 2019

29. Leasaítear alt 16(1) d'Acht 2019 trí “5 seachtaine” a chur in ionad “2 sheachtain”.

cd.8 a.27

CUID 9

leasú aR an acht um chomhaiRle na mbReithiúna, 2019 agus aR an acht um boRd 
measúnaithe díobhálacha PeaRsanta, 2003

Leasú ar an Acht um Chomhairle na mBreithiúna, 2019

30. Leasaítear an tAcht um Chomhairle na mBreithiúna, 2019—

  (a) tríd an alt seo a leanas a chur in ionad alt 99:

“Leasú ar alt 22 den Acht um Dhliteanas Sibhialta agus Cúirteanna, 2004

99. Leasaítear alt 22 den Acht um Dhliteanas Sibhialta agus Cúirteanna, 2004—

  (a) tríd an bhfo-alt seo a leanas a chur in ionad fho-alt (1):

   ‘(1) Faoi réir alt 100 d’Acht 2019 agus fho-alt (1A)(b), le linn don chúirt 
damáistí a mheasúnú i gcaingean díobhálacha pearsanta a thosófar 
ar an dáta a thiocfaidh alt 99 den Acht sin i ngníomh nó dá éis—

    (a) beidh aird aici ar na treoirlínte maidir le díobhálacha pearsanta 
(de réir bhrí an Achta sin) a bheidh i bhfeidhm, agus

    (b) i gcás go n-imeoidh sí ó na treoirlínte sin, luafaidh sí na 
cúiseanna ar imigh sí amhlaidh le linn di a breith a thabhairt.’,

  (b) tríd an bhfo-alt seo a leanas a chur isteach i ndiaidh fho-alt (1):

   ‘(1A) Beidh aird ag an gcúirt ar an Leabhar Candaim le linn di damáistí a 
mheasúnú i gcaingean díobhálacha pearsanta i gcás go dtosófar an 
chaingean—

    (a) roimh an dáta a thiocfaidh alt 99 d’Acht 2019 i ngníomh, nó

    (b) ar an dáta, nó tar éis an dáta, a thiocfaidh an t-alt sin i ngníomh 
i ndáil le héileamh iomchuí más rud é—

     (i) go ndearnadh measúnú faoi alt 20 d’Acht 2003 i ndáil leis 
an éileamh sin roimh dháta an teacht i ngníomh sin, agus

     (ii) nár glacadh, nó gur measadh nár glacadh, leis an measúnú 
sin de réir an Achta sin.’,

  (c) i bhfo-alt (2)—

   (i) trí ‘fo-alt (1A) ’ a chur in ionad ‘fo-alt (1) ’, agus

   (ii) trí ‘i gcaingean díobhálacha pearsanta lena mbaineann an fo-alt sin’ 
a chur in ionad ‘i gcaingean díobhálacha pearsanta’,

   agus

  (d) tríd an bhfo-alt seo a leanas a chur in ionad fho-alt (3):

 ‘(3) San alt seo—

ciallaíonn ‘Acht 2019’ an tAcht um Chomhairle na mBreithiúna, 2019;

tá le ‘measúnú’ an bhrí chéanna atá leis in alt 20(1) d’Acht 2003;

ciallaíonn ‘Leabhar Candaim’ an Leabhar Candaim a bheidh, díreach 
roimh theacht i ngníomh d’alt 99 d’Acht 2019, arna fhoilsiú ag an mBord 
Measúnaithe Díobhálacha Pearsanta faoi Acht 2003;

tá le ‘éileamh iomchuí’ an bhrí chéanna atá leis in alt 9 d’Acht 2003.’.”,

   agus

  (b) tríd an alt seo a leanas a chur isteach i ndiaidh alt 99:

“Breithniú ar na treoirlínte maidir le díobhálacha pearsanta arna leasú in 
imthosca áirithe

100. (1) I gcás go nglacfaidh an Chomhairle leasuithe faoi alt 7(2)(g)(ii) ar na 
treoirlínte maidir le díobhálacha pearsanta, leanfaidh an chúirt, chun 
críocha alt 22(1) den Acht um Dhliteanas Sibhialta agus Cúirteanna, 2004 
d’aird a bheith aici ar na treoirlínte maidir le díobhálacha pearsanta a bhí i 
bhfeidhm díreach sular glacadh na treoirlínte arna leasú le linn di damáistí a 
mheasúnú i gcaingean díobhálacha pearsanta i gcás an chaingean a thosú—

  (a) roimh dháta glactha na dtreoirlínte arna leasú, nó

  (b) ar dháta glactha na dtreoirlínte arna leasú i ndáil le héileamh iomchuí, 
nó tar éis an dáta sin, más rud é—

   (i) go ndearnadh measúnú faoi alt 20 d’Acht 2003 i ndáil leis an 
éileamh sin roimh dháta an ghlactha sin, agus

   (ii) nár glacadh, nó go measfar nár glacadh, leis an measúnú sin de réir 
an Achta sin.

 (2) San alt seo—

ciallaíonn ‘Acht 2003’ an tAcht um Bord Measúnaithe Díobhálacha 
Pearsanta, 2003;

tá le ‘measúnú’ an bhrí chéanna atá leis in alt 20(1) d’Acht 2003;

tá le ‘éileamh iomchuí’ an bhrí chéanna atá leis in alt 9 d’Acht 2003.”.

Leasú ar alt 20 den Acht um Bord Measúnaithe Díobhálacha Pearsanta, 2003

31. Leasaítear alt 20 den Acht um Bord Measúnaithe Díobhálacha Pearsanta, 2003—

  (a) i bhfo-alt (4), trí “Faoi réir fho-alt (5), déanfar measúnú” a chur in ionad “Déanfar 
measúnú”, agus

  (b) tríd an bhfo-alt seo a leanas a chur isteach i ndiaidh fho-alt (4):

 “(5) Le linn do na measúnóirí measúnú a dhéanamh, ar an dáta a thiocfaidh 
alt 99 den Acht um Comhairle na mBreithiúna, 2019 i ngníomh nó dá éis, 
i ndáil le héileamh iomchuí maidir le méid na ndamáistí i ndíobhálacha 
pearsanta a mbeidh an t-éilitheoir ina theideal—

  (a) beidh aird acu ar na treoirlínte maidir le díobhálacha pearsanta (de réir 
bhrí an Achta sin) a bheidh i bhfeidhm, agus

cd.9 a.30

  (b) i gcás go n-imeoidh siad ó na treoirlínte sin, luafaidh siad na cúiseanna 
ar imigh siad amhlaidh agus cuirfidh siad na cúiseanna sin ar áireamh 
sa mheasúnú i scríbhinn faoi alt 30(1).”.

cd.9 a.31

AN SCEIDEAL
Alt 7

leasuithe ilghnéitheacha aR acht 1995

Uimh. Thagartha 
(1)

An fhoráil 
(2)

An leasú 
(3)

1. Alt 2(1) An míniú ar “athair uchtála” a scriosadh.
2. Alt 2(1) An míniú ar “máthair uchtála” a scriosadh.
3. Alt 2(1) An míniú ar “máthair uchtála fhostaithe” a scriosadh.
4. Alt 2(1) An míniú ar “fear-uchtaitheoir aonair” a scriosadh.
5. Alt 2(2)(c) “a phá nó a pá” a chur in ionad “a pá” agus “a fhostóir 

nó a fostóir” a chur in ionad “a fostóir”.
6. Alt 4(3) “don tuismitheoir uchtála” a chur in ionad “di” sa dá áit 

a bhfuil sé.
7. Alt 6(1) “uchtaitheoir cáilitheach” a chur in ionad “máthair 

uchtála fhostaithe (nó fear-uchtaitheoir aonair) ”.
8. Alt 7(1) “uchtaitheoir cáilitheach” a chur in ionad “máthair 

uchtála fhostaithe (nó fear-uchtaitheoir aonair) ”.
9. Alt 7(1)(a) “dá fhostóir nó dá fostóir” a chur in ionad “dá fostóir” 

agus “aige nó aici” a chur in ionad “aici”.
10. Alt 7(1)(b) “dá fhostóir nó dá fostóir” a chur in ionad “dá fostóir”.
11. Alt 7(1)(c) “dá fhostóir nó dá fostóir” a chur in ionad “dá fostóir”.
12. Alt 7(2) “uchtaitheoir cáilitheach” a chur in ionad “máthair 

uchtála fhostaithe (nó fear-uchtaitheoir aonair) ”.
13. Alt 7(2)(a) “dá fhostóir nó dá fostóir” a chur in ionad “dá fostóir” 

agus “aige nó aici” a chur in ionad “aici”.
14. Alt 7(2)(b) “dá fhostóir nó dá fostóir” a chur in ionad “dá fostóir”.
15. Alt 7(2)(c) “dá fhostóir nó dá fostóir” a chur in ionad “dá fostóir”.
16. Alt 7(3) “ón uchtaitheoir cáilitheach” a chur in ionad “ón 

máthair uchtála fhostaithe (nó ón bhfear-uchtaitheoir 
aonair) ”.

17. Alt 7(4) (a) “an t-uchtaitheoir cáilitheach” a chur in ionad “an 
mháthair uchtála fhostaithe (nó an fear-uchtaitheoir 
aonair) ”, agus 
(b) “dá fhostóir nó dá fostóir” a chur in ionad “dá 
fostóir”.

18. Alt 8(1) “uchtaitheoir cáilitheach” a chur in ionad “máthair 
uchtála fhostaithe (nó fear-uchtaitheoir aonair)”.

19. Alt 8(2) (a) “uchtaitheoir cáilitheach” a chur in ionad “máthair 
uchtála fhostaithe (nó fear-uchtaitheoir aonair) ”, agus 
(b) “dá fhostóir nó dá fostóir” a chur in ionad “dá 
fostóir” agus “aige nó aici” a chur in ionad “aici”.

20. Alt 8(3) (a) “an t-uchtaitheoir cáilitheach” a chur in ionad “an 
mháthair uchtála fhostaithe (nó an fear-uchtaitheoir 
aonair) sa dá áit a bhfuil sé, agus 
(b) “aige nó aici” a chur in ionad “aici”.

21. Alt 8(4) (a) “ón uchtaitheoir cáilitheach, nó thar a cheann nó thar 
a ceann,” a chur in ionad “ón máthair uchtála fhostaithe 
(nó ón bhfear-uchtaitheoir aonair), nó thar a ceann (nó 
thar a cheann),” agus “an t-uchtaitheoir cáilitheach” a 
chur in ionad “an mháthair uchtála fhostaithe (nó an 
fear-uchtaitheoir aonair)”, agus
(b) “dá fhostóir nó dá fostóir” a chur in ionad “dá 
fostóir” agus “aige nó aici” a chur in ionad “aici”.

22. Alt 8(5) “ón uchtaitheoir cáilitheach” a chur in ionad “ón 
máthair uchtála fhostaithe (nó ón bhfear-uchtaitheoir 
aonair) ”.

23. Alt 8(6) “an t-uchtaitheoir cáilitheach” a chur in ionad “an 
mháthair uchtála fhostaithe (nó an fear-uchtaitheoir 
aonair) ”.

24. Alt 8(6)(a) (a) “dá fhostóir nó dá fostóir” a chur in ionad “dá 
fostóir”, agus 
(b) “aige nó aici” a chur in ionad “aici”.

25. Alt 8(6)(b) “dá fhostóir nó dá fostóir” a chur in ionad “dá fostóir”.
26. Alt 8(7) (a) “ón uchtaitheoir cáilitheach, nó thar a cheann nó thar 

a ceann,” a chur in ionad “ón máthair uchtála fhostaithe 
(nó ón bhfear-uchtaitheoir aonair), nó thar a ceann (nó 
thar a cheann),”, agus 
(b) “dá fhostóir nó dá fostóir” a chur in ionad “dá 
fostóir”.

27. Alt 9(1)(a) (a) “uchtaitheoir cáilitheach” a chur in ionad “máthair 
uchtála”, 
(b) “an tuismitheoir marthanach” a chur in ionad “an 
t-athair uchtála”, agus 
(c) “óna fhostaíocht nó óna fostaíocht” a chur in ionad 
“óna fhostaíocht”.

28. Alt 9(1)(b)(i) (a) “an t-uchtaitheoir cáilitheach” a chur in ionad “an 
mháthair uchtála”, agus 
(b) “a bháis nó a báis” a chur in ionad “a báis”.

29. Alt 9(2) “an tuismitheoir marthanach” a chur in ionad “ an 
t-athair uchtála”.

30. Alt 9(2)(a)(i) “dá fhostóir nó dá fostóir” a chur in ionad “dá fhostóir” 
agus “aige nó aici” a chur in ionad “aige”.

sc. 

31. Alt 9(2)(a)(ii) (a) “an t-uchtaitheoir cáilitheach” a chur in ionad “an 
mháthair uchtála”, 
(b) “dá fhostóir nó dá fostóir” a chur in ionad “dá 
fhostóir” agus “aige nó aici” a chur in ionad “aige”, 
agus 
(c) “sé nó sí” a chur in ionad “sé”.

32. Alt 9(2)(b) “dá fhostóir nó dá fostóir” a chur in ionad “dá fhostóir”.
33. Alt 9(2)(c)(i) “dá fhostóir nó dá fostóir” a chur in ionad “dá fhostóir”.
34. Alt 9(2)(c)(ii) “dá fhostóir nó dá fostóir” in ionad “dá fhostóir” sa dá 

áit a bhfuil sé.
35. Alt 9(2)(d) (a) “an uchtaitheora cháilithigh” a chur in ionad “na 

máthar uchtála”, agus 
(b) “dá fhostóir nó dá fostóir” a chur in ionad “dá 
fhostóir”.

36. Alt 9(3)(a) “an uchtaitheora cháilithigh” a chur in ionad “na máthar 
uchtála”.

37. Alt 9(3)(c) (a) “an uchtaitheora cháilithigh” a chur in ionad “ na 
máthar uchtála”, agus 
(b) “an tuismitheoir marthanach” a chur in ionad “an 
t-athair uchtála”.

38. Alt 9(3)(d) (a) “an uchtaitheora cháilithigh” a chur in ionad “na 
máthar uchtála”, agus 
(b) “an tuismitheoir marthanach” a chur in ionad “an 
t-athair uchtála”.

39. Alt 9(4) (a) “ón tuismitheoir marthanach, nó thar a cheann nó 
thar a ceann,” a chur in ionad “ón athair uchtála, nó thar 
a cheann,”, agus 
(b) “dá fhostóir nó dá fostóir” a chur in ionad “dá 
fhostóir”.

40. Alt 9(5) (a) “an tuismitheoir marthanach” a chur in ionad “an 
t-athair uchtála”, agus 
(b) “dá fhostóir nó dá fostóir” a chur in ionad “dá 
fhostóir”.

41. Alt 10(1)(a) (a) “an uchtaitheora cháilithigh” a chur in ionad “na 
máthar uchtála”, 
(b) “tuismitheoir marthanach” a chur in ionad “ athair 
uchtála”, 
(c) “an uchtaitheora cháilithigh” a chur in ionad “ na 
máthar uchtála”, agus 
(d) “óna fhostaíocht nó óna fostaíocht” a chur in ionad 
“óna fhostaíocht”.

42. Alt 10(1)(b)(i) (a) “an t-uchtaitheoir cáilitheach” a chur in ionad “an 
mháthair uchtála”, agus 
(b) “a bháis nó a báis” a chur in ionad “a báis”.

43. Alt 10(2) “tuismitheoir marthanach” a chur in ionad “athair 
uchtála”.

sc. 

44. Alt 10(4) (a) “tuismitheoir marthanach” a chur in ionad “athair 
uchtála”, agus 
(b) “dó nó di” a chur in ionad “dó”.

45. Alt 10(5)(a) “an uchtaitheora cháilithigh” a chur in ionad “na máthar 
uchtála”.

46. Alt 10(5)(b) (a) “an uchtaitheora cháilithigh” a chur in ionad “na 
máthar uchtála”, agu 
(b) “an tuismitheoir marthanach” a chur in ionad “an 
t-athair uchtála”.

47. Alt 10(5)(c) “an tuismitheoir marthanach” a chur in ionad “an 
t-athair uchtála”.

48. Alt 10(6) (a) “ón tuismitheoir marthanach, nó thar a cheann nó 
thar a ceann,” a chur in ionad “ón athair uchtála, nó thar 
a cheann,”, agus 
(b) “dá fhostóir nó dá fostóir” a chur in ionad “dá 
fhostóir”.

49. Alt 11(1) (a) “an t-uchtaitheoir cáilitheach” a chur in ionad “an 
mháthair uchtála”, agus 
(b) “ón tuismitheoir marthanach” a chur in ionad “ón 
athair uchtála”.

50. Alt 11(2) “an tuismitheoir marthanach” a chur in ionad “an 
t-athair uchtála”.

51. Alt 11(2)(a) “dá fhostóir nó dá fostóir” a chur in ionad “dá fhostóir” 
agus “aige nó aici” a chur in ionad “aige”.

52. Alt 11(2)(b) “dá fhostóir nó dá fostóir” a chur in ionad “dá fhostóir”.
53. Alt 11(2)(c) (a) “an uchtaitheora cháilithigh” a chur in ionad “na 

máthar uchtála”, agus 
(b) “dá fhostóir nó dá fostóir” a chur in ionad “dá 
fhostóir”.

54. Alt 11(3) “an uchtaitheora cháilithigh” a chur in ionad “na máthar 
uchtála”.

55. Alt 11(4) (a) “ón tuismitheoir marthanach, nó thar a cheann nó 
thar a ceann,” a chur in ionad “ón athair uchtála, nó thar 
a cheann,”, agus 
(b) “dá fhostóir nó dá fostóir” a chur in ionad “dá 
fhostóir”.

56. Alt 11(5) (a) “an tuismitheoir marthanach” a chur in ionad “an 
t-athair uchtála”, agus
(b) dá fhostóir nó dá fostóir” a chur in ionad “dá 
fhostóir”.

57. Alt 12(2) “a fhostóir nó a fostóir” a chur in ionad “a fostóir” agus 
“dá fhostóir nó dá fostóir” a chur in ionad “dá fostóir”.

58. Alt 12(3) (a) “dá fhostóir nó dá fostóir” a chur in ionad “dá 
fostóir” agus “aige nó aici” a chur in ionad “aici”, agus 
(b) “sé nó sí” a chur in ionad “sí” sa dá áit a bhfuil sé.

sc. 

59. Alt 12(4) “air nó uirthi” a chur in ionad “uirthi”.
60. Alt 13(1) “sé nó sí” a chur in ionad “sí”.
61. Alt 14 “a chearta nó a cearta” a chur in ionad “a cearta”.
62. Alt 19(1) “dá fhostóir nó dá fostóir” a chur in ionad “dá fostóir” 

agus “dó nó di” a chur in ionad “di”.
63. Alt 19(2)(a) “dó nó di” a chur in ionad “di”.
64. Alt 21 (a) “ina áit fostaíochta nó ina háit fostaíochta” a chur in 

ionad “ina háit fostaíochta”, agus 
æ(b) “sé nó sí” a chur in ionad “sí”.

65. Alt 26 “a fhostóir nó a fostóir” a chur in ionad “a fostóir”.
66. Alt 29(1) “a fhostóir nó a fostóir” a chur in ionad “a fostóir”.
67. Alt 30(1) “a fhostóir nó a fostóir” a chur in ionad “a fostóir”.
68. Alt 41(1) (a) “sé nó sí” a chur in ionad “sí” sa dá áit a bhfuil sé, 

agus 
(b) “dá fhostóir nó dá fostóir” a chur in ionad “dá 
fostóir” agus “aige nó aici” a chur in ionad “aici”.

69. Alt 41(2) (a) “sé nó sí” a chur in ionad “sí”, agus 
(b) “dá fhostóir nó dá fostóir” a chur in ionad “dá 
fostóir” agus “aige nó aici” a chur in ionad “aici”.

70. Alt 41(3) “dá fhostóir nó dá fostóir” a chur in ionad “dá fostóir” 
agus “aige nó aici” a chur in ionad “aici”.

71. Alt 41(4) (a) “sé nó sí” a chur in ionad “sí”, agus 
(b) “dá fhostóir nó dá fostóir” a chur in ionad “dá 
fostóir” agus “aige nó aici” a chur in ionad “aici”.

sc. 

